
SO‘Z BOSHI 

Jahon ta’limi amaliyotida ta’lim oluvchilar ehtiyojlariga moslashuvchan 

o‘quv muhitini yaratish, variativ o‘quv dasturlaridan foydalanishga bo‘lgan 

ehtiyoj kun sayin ortmoqda. BMT ning ta’lim sohasidagi siyosati 

yo‘nalishlaridan biri bolalarning alohida ta’lim ehtiyojlari xilma-xilligini 

hisobga olgan holda ta’lim berishni nazarda tutadigan inklyuziv ta’lim 

g‘oyalarini ishtirokchi davlatlar tomonidan keng amalga oshirilishini 

ta’minlash hisoblanadi. YUNESKOning inson huquqlari va erkinliklarini 

ta’minlashga qaratilgan dasturlari alohida ta’lim extiyoji bo‘lgan bolalar va 

kattalar uchun xavfsiz va qulay ta’limni ta’minlashga qaratilgan me’yorlar, 

standartlar hamda intellektual hamkorlikni modernizatsiyalashga 

yo‘naltirilmoqda. Inson huquqlari umumjahon deklaratsiyasida belgilangan 

ijtimoiy tenglik qoidalarini amalga oshirishda ta’limning barcha uchun 

ochiqligini, gender jihatdan tenglikka asoslanganligini ta’minlovchi 

mexanizmlarini amaliyotga joriy etish muhim ahamiyat kasb etmoqda. 

Mamlakatimizda inklyuziv ta’limni ta’lim oluvchilarning ijtimoiy 

ehtiyojlari va shaxsiy manfaatlaridan kelib chiqqan holda fan, ta’lim va ishlab 

chiqarishning mustahkam integratsiyasini ta’minlash asosida  tashkil 

etishning huquqiy – me’yorlari ishlab chiqilgan. “Alohida ta’lim ehtiyoji bo‘lgan 

bolalar uchun inklyuziv ta’limni tashkil etish maqsadida ta’lim muassasalari 

moddiy texnika bazasini mustahkamlash, o‘quv dasturlarini adaptivlashtirish, 

sog‘lomlashtiruvchi sifatli ta’lim xizmatlari imkoniyatlarini oshirish hamda bu 

jarayonga mos yuqori malakali kadrlar tayyorlash” kabi muhim vazifalar 

belgilandi1. Boshlang‘ich ta’limda o‘qitish sifatini yaxshilash, o‘quvchilarning 

imkoniyatlariga mos, davlat ta’lim standartlari me’yorlari inobatga olingan 

o‘quv muhitini samarali tashkil etish, bu jarayonda tashkilotlar va jamoat 

institutlari hamkorligini kuchaytirish yanada muhim ahamiyat kasb etmoqda. 

Mazkur ijtimoiy-pedagogik masalalarni hal etishda ta’lim, sog‘liqni saqlash va 

mahalla tashkilotlarining imkoniyati cheklangan bolalarni sifatli ta’lim 

xizmatlari bilan ta’minlash borasidagi o‘zaro manfaatli hamkorligi talab 

etiladi. Bu esa, boshlang‘ich sinf o‘qituvchilarida metodik mahorat, kasbiy 

kompetentlikni rivojlantirishning klasterli yondashuvlari, tashkiliy omillari, 

pedagogik-psixologik shart-sharoitlari, inklyuziv sinflarda darslarni tashkil 

etishga qo‘yiladigan didaktik talablarni aniqlashtirishni taqozo etadi. 

O‘zbekiston Respublikasining ta’lim sohasidagi davlat siyosati umuminsoniy 

1 Ўзбекистон Республикаси Президентининг 2017 йил 7 февралдаги “Ўзбекистон Республикасини 
янада ривожлантириш бўйича Ҳаракатлар стратегияси тўғрисида”ги ПФ-4947-сонли Фармони.  

MAKTABGACHA TA'LIM TASHKILOTLARIDA DIDAKTIK ÓYINLAR ORQALI 
BOLALARNING AQLIY TARBIYASINI RIVOJLANTIRISH 

 
Saidqulova Gavhar Odiljon qizi 

Maktabgacha ta’lim kafedrasi o’qituvchisi  
Kodirova Moxira shokir qizi 

Maktabgacha ta’lim yo’nalishi talabasi 
           
"Ta'lim -tarbiya jarayonini takomillashtirish bolalarning rivojlanganligi 

darajasini va ularning umumiy boshlang'ich ta'limga tayyorligini shuningdek 
ularning ijtimoiy, shaxsiy, hissiy, nutqiy jismoniy va ijodiy rivojlanishini baholash 
asosida amalga oshirilishi lozim. Bunda bolalar Vatanga muhabbat hissini ,oilaga, óz 
xalqining milliy, tarixiy , madaniy qadriyatlariga hurmat, atrof-muhitga nisbatan 
ehtiyotkorona munosabatni shakllantirishga alohida e'tibor qaratish lozim".  

O'yin-bolalarning ongim, qalbiga singib ketgan faoliyatdir. Ularning bu 
faoliyati , o'yin turlariga qarab obyektiv voqelikni , hayotni muayyan darajada 
o'zida aks ettiradi. Didaktik óyinlar -bu, ehtimol, ta'limning eng muhim 
vositalaridan biridir. Axir, bola óynab órganadi va rivojlanadi. Bolalar didaktik 
óyinlari bolani diversifikatsiya qilishning asosiy vositasidir. O'yin umuman olganda 
shaxsning fazilatlarini tarbiyalashga yordam beradi. Shunday qilib, o'yin jarayonida 
bolalar o'zlarini o'rab turgan narsalarga, kundalik hayotning hodisalariga, tabiatga, 
o'yinlarga munosabatni shakllantiradi va bolaning bilimini chuqurlashtiradi , bu 
,albatta, aqliy tarbiyadir. Bolalar didaktik óyinlari hissiyotlarini rivojlantiring, 
chunki atrofimizdagi dunyoni to 'liq anglash uchun bola uni his qilishi va idrok 
qilishi kerak. Maktabgacha yoshdagi bolalar uchun didaktik óyinlar mehnat ta'limi 
funksiyasini bajaradi. Darhaqiqat, bolalar o'yin uchun materiallarni mustaqil 
ravishda tayyorlay olishi orqali boshlang'ich mehnat ko'nikmalariga ega bóladi. 
Besh yoshdan olti yoshgacha bo'lgan bolalar rasmlarni, óyinlar uchun tabiiy 
materiallarni olishadi, kartalar, chiplar, óyinlar uchun qadoqlar tayyorlashadi. Agar 
bola o'yin uchun atibutlarni ózi tayyorlasa ularga nisbatan munosabat yanada 
ehtiyotkor bóladi.  

Óyindan foydalanishning didaktik usuli XVlll asrda I.B.Bazedov, G.Salznam 
kabi pedagoglar tomonidan ishlab chiqilgan. Ular bolalarning ta'limini yanada 
qiziqarli, ularning yosh xususiyatlariga mos qilishi uchun turli óyinlardan 
foydalanganlar. Ushbu o'yinlarni qollashning didaktik usulini pedagogikada 2000-
yilga kelib F. Ferebl tomonidan taqdim etilgan. U o'yinni nutqni boyitish,fikrlash, 
tasavvurni rivojlantirishda katta tarbiyaviy ahamiyatga ega ekanligini alohida 
ta'kidlab o'tgan. F.Ferebl o'yinni maktabgacha ta'lim tashkilotlarida bolalarning 

tarbiyalash uchun asos deb hisoblagan.U bolalar uchun didaktik óyinlarni turli 
xillarini ishlab chiqqan. 

Tarixan ta'lim -tarbiya maxsus inson faoliyati sifatida shakllanib borish 
barobarida, ta'lim -tarbiya yakunida tarbiyalanuvchining sifatlari,ya'ni ta'limiy 
maqsadlar ham aniqlanib bordi. Biz bilamizki, bolalar o'qishning o'zidagina 
o'smaydilar , balki ular o'yin jarayonida ham hamjihat bólishga,hayotni bilishga 
o'rganadilar. Bu óyinlarda bolalarning óz-o'zlarini boshqarishga o'rganishlarini 
ta'kidlab o'tish lozim. Bu óyinlar bolalarni intizomli qiladi. Didaktik óyinlar 
ta'limning ko'rgazmaliligini, tarbiyachining nutqini va  bolalar  harakatini óz ichiga 
oladi, buning natijasida idrokda( ko'rish , eshitish, teri sezgisi) birlik tug'ladi. Bu esa 
tarbiyachining aytganlarini bolalarning o'ylab olishiga va o'sha aytilganlarni 
ifodalab berishlariga, ya'ni didaktik óyinlar qoidalarini bolalarning ózlari 
bajarishlariga imkon beradi.  Didaktik óyinlarning bu tarzda tuzilish xususiyatlari 
bolalar faoliyatini tahlil qilish imkoniyatini beradi. Shuning uchun ham barcha 
bolalar o'yin vaqtida qiziqish bilan harakat qiladilar. 

Agar bola bu rollarni qaysi birini tanlasa , u o'shaning mag'zini chaqib va 
obrazga kirib uni chuqur his qiladi. Takomillashtirilgan "Ilk qadam"óquv 
dasturining 4.1-bobida maktabgacha yoshdagi bolaning rivojlanishiga o'yinning roli 
va maktabgacha ta'lim tashkilotlarining ta'lim va tarbiya jarayonida uning 
ahamiyati haqida batafsil yoritilgan. Davlat óquv dasturida bolaning o'yin o'ynash 
huquqi tan olinadi, o'yinning bola uchun ahamiyati,uning pedagogik imkoniyatlari 
ta'lim va tarbiya jarayonini tashkil etishda inobatga olinadi. O'yin maktabgacha 
yoshda yetakchi faoliyatdir. O'yin orqali ta'lim olish bolalarni ta'lim olishi va 
rivojlanishining yondashuvlaridan biridir. Bolalar o'yinini tashkil etishda 
pedagogning o'rni quyidagilar: 

-bolalar o'yinlari uchun sharoit yaratish(vaqt, joy,resurslar). 
-bolalar o'yinini rivojlantirish. 
-bolalarning óyinda o'zaro munosabatda bo'lishiga yordam berish. 
-bolalarga o'zlarini va qobiliyatlarini namoyish qilish imkoniyatini berish.  
Milliy didaktik óyin bu xususiyatiga ko'ra aks ettiruvchi faoliyatdir. Tevarak 

atrofdagi kattalar va tengdoshlarining hayoti va faoliyati bu o'yin mazmuniga asos 
bólib xizmat qiladi. Bolalarning tevarak -atrofdan olgan tassurotlari,tengdoshlari, 
kattalar faoliyatidan olgan bilimlari bu o'yin orqali qayta ishlamadi,to'ldiriladi. 
Bolalarning bunday óyinlari tevarak atrofdagi borliqni bilishning amaliy shaklidir. 
Milliy didaktik óyinlar bolaning kuzatuvchanligini,qiziquvchanligini,bilishga 
qiziqishini oshirib ,bilish doirasini rivojlantiradi, boyitadi. Didaktik óyinlar 
maktabgacha yoshdagi bolalarning ta'lim -tarbiya olishida, o'sib rivojlanishida katta 
ahamiyatga ega. Didaktik o'yin faoliyati orqali shaxsning óqishga ,mehnatga bo'lgan 
qiziqishi ortadi. O'yin davomida shaxsning muloqotga kirishishi 
ya'ni,kommunikativ-muloqot madaniyatini egallashi uchun yordam beriladi. Bola 
shaxsning óz iqtidori,qiziqishi,bilimi va o'zligini namoyon etishga imkon yaratadi. 
Hayotda va o'yin jarayonida yuz beradigan turli qiyinchiliklarni yengish va mo'ljalni 
to'g'ri olish ko'nikmalarining tarkib topishiga yordam beradi. Didaktik o'yin 
davomida ijtimoiy normalarga mos xulq-atvorni egallashi,kamchiliklarga barham 
berish imkoniyati yaratiladi. 

